
Gheziez Kollegi u Hbieb,

L-ghada tal-ahbar tragika li I-bierah hasdet lil Malta u lil komunita’ internazzjonali, stajt nara fl-ghajnejn ta’ hafna
d-diega, ir-rabja, l-istaghgib, in-niket u hafna aktar emozzjonijiet li jaghmluna umani, li b’xorti tajba ghadhom
jappartjenuna. Bhala c¢ittadin, missier u partikularment edukatur fl-irwol li ged nokkupa, inhoss 1i huwa dmir
tieghi li nesprimi l-gravita® tas-sinjal li jfakkarna fir-responsabbilta kollettiva taghna fil-formazzjoni tas-socjeta
tal-lum u ta’ ghada.

Filwaqt li ninsisti li minghajr l-ebda dubju, I-edukaturi prin¢ipali ghandhom jibqghu I-genituri, nirrikonoxxi li
ebda professjoni ohra ma hi moghnija bil-potenzjal li tinfluenza I-fibra morali u so¢jali bhal dik 1i fi hdanha
ghandi 1-unur li nappartjeni. ll-vokazzjoni taghna mhix sempliciment li nkunu ghalliema ta’ suggetti, imma li
nservu ta’ edukaturi ta’ bnedmin, billi noholqu klima sana u sigura, b’imhabba u fermezza, fejn it-taghlim u 1-
formazzjoni tal-individwi sani fl-aspetti kollha (spiritwali, morali, emozzjonali, konjittivi u fizi¢i), partikolarment
bl-ezempju li nwasslu jintlahaq. Il-kurrikulu huwa msejjes fuq il-hajja, u llum ahna mfakkra li t-trawwim ta’
cittadinanza attiva li tghozz il-valuri tal-hajja, imhabba u rispett genwin, huwa importanti dags, jekk mhux aktar,
milli nkebbsu fl-individwi impjeggabli, in-namra ghat-taghlim tul il-hajja.

Il-karba tieghi lil kull wiehed u wahda minna hija li nirrikonoxxu li ahna punt ta’ riferiment ghal tant zghazagh, u
ghaldagstant ghandna nispiraw imhabba, kreattivita u hsieb kritiku, bl-ghan ahhari li nilhqu 1-milja ta’ hajja li fiha
sens f’dinja ahjar u aktar gusta, anke bis-sahha ta’ liberta tal-espressjoni b’mod responsabbli.

Nestendi din it-talba lill-genituri u lill-gwardjani, irrespitavement minn kull twemmin politiku u/jew iehor, filwaqt
li nafda bis-shih, anke bhala Nisrani li nghix f"’komunita diversa, illi l-essenza umana hija twajba u dan ghandu
jkun rifless fil-prijoritajiet taghna, anke jekk ikun jehtieg sagrificcji personali.

Sin¢erament nemmen li 1 maggoranza taghna nixtiequ gid genwin lil xulxin u dan ghandu jkun manifestat fil-
hsibijiet, fid-diskors u fl-agir taghna sabiex it-tfal li ged inrabbu jirtu I-valuri tant gheziez ghalina.

Nirringrazzjakom talli kollettivament ged naghrfu dan is-sinjal u li flimkien ged nagsmu din ir-responsabbilta
fdata lilna.

